«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

[bookmark: _Hlk146904415]1. Անհրաժեշտությունը - «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու եվ «Հայաստանի Հանրապետության պետական բյուջեից բյուջետային վարկ տրամադրելու մասին որոշման նախագծի մասին» Կառավարության որոշման նախագծի (այսուհետ՝ նախագիծ) ընդունումը պայմանավորված է Կառավարության 2023 թվականի սեպտեմբերի 7-ի N 1520-Լ որոշմամբ հաստատված 2023 թվականի խաղողի մթերումների գործընթացի կազմակերպման միջոցառումների շրջանակներում առաջացող ֆինանսական պարտավորությունների կատարումն ապահովելու անհրաժեշտությամբ:
2. Ընթացիկ իրավիճակը և խնդիրները – Ըստ Էկոնոմիկայի նախարարության կողմից իրականացված մոնիթորինգի արդյունքների՝ ընթացիկ տարվա խաղողի ավելցուկային քանակն Արմավիրի և Արարատի մարզերում գնահատվում է մոտ 65.0 հազար տոննա և նշված քանակությամբ խաղողի մթերման համար ընդունվել են Կառավարության 2023 թվականի սեպտեմբերի 7-ի N 1520-Լ և N 1523-L որոշումները: 
Կառավարության 2023 թվականի սեպտեմբերի 7-ի N 1520-Լ որոշմամբ հաստատված 2023 թվականի խաղողի մթերումների գործընթացի կազմակերպման միջոցառումների 4-րդ կետի 3-րդ և 4-րդ ենթակետերի շրջանակներում նախատեսվում է 6000 տոննայից մինչև 9000 տոննան ներառյալ խաղողի մթերումներ իրականացնող տնտեսավարող սուբյեկտներին, 5000 տոննան գերազանցող մթերված յուրաքանչյուր 1000 տոննայի դիմաց տրամադրել 30․0 մլն դրամի չափով, իսկ 15000 տոննա և ավելի խաղողի մթերումներ իրականացնող տնտեսավարող սուբյեկտներին, 10000 տոննան գերազանցող մթերված յուրաքանչյուր 5000 տոննայի դիմաց տրամադրել 250․0 մլն դրամի չափով սուբսիդավորում։ Տրամադրվող սուբսիդավորման չափը գնահատվում է շուրջ 870 մլն դրամ, իսկ շահառուների թիվը՝ շուրջ 3։
Կառավարության 2023 թվականի սեպտեմբերի 7-ի N 1520-Լ որոշմամբ հաստատված 2023 թվականի խաղողի մթերումների գործընթացի կազմակերպման միջոցառումների 4-րդ կետի 5-րդ ենթակետի և Կառավարության 2023 թվականի սեպտեմբերի 7-ի N 1523-Լ որոշման 1-ին կետի համաձայն հայկական կոնյակի սպիրտի արտադրությամբ զբաղվող կազմակերպությունից (կազմակերպություններից) առնվազն 5 տարի հնացված մինչև 1․0 մլն լիտր (100 %-անոց սպիրտի հաշվարկով) հայկական կոնյակի սպիրտ ձեռք բերելու համար «Հայ-Ալմաստ» փակ բաժնետիրական ընկերությանը պետք է տրամադրվի 2․0 մլրդ դրամ բյուջետային վարկ տարեկան 0․01 տոկոս տոկոսադրույքով, 2 տարի մարման ժամկետով։ 
3. Կարգավորման նպատակը և բնույթը – Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու միջոցով՝
1) պահուստային ֆոնդից Էկոնոմիկայի նախարարությանը հատկացնել՝ 870 մլն դրամ՝ 6000 տոննայից մինչև 9000 տոննան ներառյալ և 15000 տոննա և ավելի խաղողի մթերումներ իրականացնող տնտեսավարող սուբյեկտներին Կառավարության 2023 թվականի սեպտեմբերի 7-ի N 1520-Լ որոշմամբ հաստատված 2023 թվականի խաղողի մթերումների գործընթացի կազմակերպման միջոցառումների 4-րդ կետի 3-րդ և 4-րդ ենթակետերի շրջանակներում կանխատեսվող սուբսիդավորման տրամադրման համար,
2)  հայկական կոնյակի սպիրտի արտադրությամբ զբաղվող կազմակերպությունից (կազմակերպություններից) առնվազն 5 տարի հնացված մինչև 1․0 մլն լիտր (100 %-անոց սպիրտի հաշվարկով) հայկական կոնյակի սպիրտ ձեռք բերելու համար «Հայ-Ալմաստ» փակ բաժնետիրական ընկերությանը տրամադրել 2․0 մլրդ դրամ բյուջետային վարկ տարեկան 0․01 տոկոս տոկոսադրույքով, 2 տարի մարման ժամկետով։  
4. Նախագծի մշակման գործընթացում ներգրավված ինստիտուտները և անձինք – Սույն նախագիծը մշակվել է Էկոնոմիկայի նախարարության կողմից՝ Ֆինանսների նախարարության հետ համատեղ: Նախագծի մշակմանն այլ ինստիտուտներ և անձինք չեն մասնակցել: 
[bookmark: _Hlk145080842]5. Ակնկալվող արդյունքը – Նախագծի ընդունման արդյունքում կապահովվի 2023 թվականի խաղողի մթերումների գործընթացի կազմակերպման միջոցառումների շրջանակներում առաջացող ֆինանսական պարտավորությունների կատարումը։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Նախագծի ընդունումը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով» ակնկալվող արդյունքից։ 
(հղում՝  https://www.arlis.am/Annexes/6/2021_N1902hav.1.pdf)
